
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՐՏԻ 24-Ի N 376-Ն ԵՒ 2005 ԹՎԱԿԱՆԻ ՀՈՒՆԻՍԻ 16-ի N 781-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
1.  Հայաստանի Հանրապետության կառավարությունը որոշում է.

 
Ուժը կորցրած ճանաչել Հայաստանի Հանրապետության կառավարության 2005 թվականի մարտի 24-ի «Հայաստանի Հանրապետություն հատուկ նյութերի կամ հատուկ սարքավորումների կամ հատուկ տեխնոլոգիաների ներմուծման կամ Հայաստանի Հանրապետությունից դրանց արտահանման լիցենզավորման կարգը, լիցենզիայի եւ հայտի ձեւերը հաստատելու մասին» N 376-Ն եւ 2005 թվականի հունիսի 16-ի «Միջուկային տեղակայանքի սկզբնական նախագծով չնախատեսված՝ լիցենզավորման ենթակա այլ աշխատանքների կատարման եւ ծառայությունների մատուցման լիցենզավորման կարգը եւ լիցենզիայի ձեւը հաստատելու մասին» N 781-Ն որոշումները:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Հիմնավորում

«Հայաստանի Հանրապետության կառավարության 2005 թվականի մարտի 24-ի N 376-Ն եւ 2005 թվականի հունիսի 16-ի N 781-Ն որոշումներն ուժը կորցրած ճանաչելու մասին» ՀՀ կառավարության որոշման ընդունման
1. Անհրաժեշտությունը
Վերոհիշյալ իրավական ակտի ընդունման անհրաժեշտությունը բխում է «Լիցենզավորման մասին» Հայաստանի Հանրապետության օրենքում փոփոխություններ եւ լրացումներ կատարելու մասին» Հայաստանի Հանրապետության 2010 թվականի դեկտեմբերի 8-ի ՀՕ-227-Ն օրենքի պահանջից: Օրենքի ընդունմամբ ատոմային էներգիայի օգտագործման բնագավառում կրճատվել են լիցենզավորման ենթակա՝ միջուկային տեղակայանքի սկզբնական նախագծով չնախատեսված՝ լիցենզավորման ենթակա այլ աշխատանքների կատարման եւ ծառայությունների մատուցման, ինչպես նաեւ հատուկ նյութերի կամ հատուկ սարքավորումների կամ հատուկ տեխնոլոգիաների ներմուծման կամ դրանց արտահանման գործունեության տեսակները:
1. Ընթացիկ իրավիճակը եւ խնդիրները

Օրենքի ընդունմամբ ստեղծվել է իրավիճակ, երբ ուժի մեջ է մտել ավելի բարձր իրավաբանական ուժ ունեցող իրավական ակտ՝ օրենք, որին հակասում են վերոհիշյալ լիցենզավորման կարգերը, ինչպես նաեւ դադարել է կառավարության վերոհիշյալ որոշումներով կարգավորվող իրավահարաբերությունների հետագա կարգավորման անհրաժեշտությունը:
2. Կարգավորման նպատակը եւ բնույթը

Առաջարկվող փոփոխությամբ ատոմային էներգիայի օգտագործման բնագավառում կհստակեցվեն լիցենզավորման ենթակա գործունեության տեսակները, եւ դրանք կհամապատասխանեցվեն օրենքով սահմանված՝ բնագավառի լիցենզավորման ենթակա գործունեության տեսակներին;

3. Նախագծի մշակման գործընթացում ներգրավված ինստիտուտները եւ անձինք
Նախագիծը մշակվել է ՀՀ ԿԱ միջուկային անվտանգության կարգավորման պետական կոմիտեի աշխատակազմի կողմից:

4. Ակնկալվող արդյունքը

Նախագծի ընդունմամբ կապահովվի կառավարության որոշման համապատասխանությունն ավելի բարձր իրավաբանական ուժ ունեցող իրավական ակտի՝ օրենքի պահանջներին: 

Տեղեկանք

«Հայաստանի Հանրապետության կառավարության 2005 թվականի մարտի 24-ի N 376-Ն եւ 2005 թվականի հունիսի 16-ի N 781-Ն որոշումներն ուժը կորցրած ճանաչելու մասին» ՀՀ կառավարության որոշման ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին
Վերոհիշյալ որոշման ընդունմամբ պետական բյուջեի եկամուտներում եվ ծախսերում փոփոխություններ չեն նախատեսվում, ինչպես նաեւ լրացուցիչ ֆինանսական միջոցներ չեն պահանջվում:
Տեղեկանք
«Հայաստանի Հանրապետության կառավարության 2005 թվականի մարտի 24-ի N 376-Ն եւ 2005 թվականի հունիսի 16-ի N 781-Ն որոշումներն ուժը կորցրած ճանաչելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման  վերաբերյալ
Վերոհիշյալ որոշման  ընդունմամբ այլ իրավական ակտերի ընդունում կամ այլ իրավական ակտերի փոփոխություն չի նախատեսվում:

Տեղեկանք
«Հայաստանի Հանրապետության կառավարության 2005 թվականի մարտի 24-ի N 376-Ն եւ 2005 թվականի հունիսի 16-ի N 781-Ն որոշումներն ուժը կորցրած ճանաչելու մասին» ՀՀ կառավարության որոշման նախագծմանը եւ քննարկմանը հասարակության մասնակցության մասին 
Հասարակությունը ՀՀ կառավարության վերոհիշյալ որոշման նախագծին իրազեկվել է ՀՀ ԿԱ միջուկային անվտանգության կարգավորման պետական կոմիտեի ինտերնետային կայքի՝ www.anra.am միջոցով, այն կայքում տեղադրվել է 14.01.2011թ.

Նախագծի մշակմանն ու քննարկումներին այլ փորձագետներ կամ խմբեր չեն մասնակցել: 

